
					এই পাতাটির মুদ্রণ সংশোধন করা প্রয়োজন। 
૭૨-s ] জশোক 6.8%
সুভদ্রাঙ্গীকে সৰ্ব্বদা নিকৃষ্ট কার্য্যসাধনে নিয়োজিত রাখিতেন। ক্রমে র্তাহার প্রতি ক্ষেীর কার্য্যের ভার সমৰ্পিত হইল। সুভদ্রাঙ্গী তাহাতে অপমানিত বোধ ন করিয়া এই কার্য্যে সাতিশয় মনোযোগী হইলেন । একদা রাণীগণের আদেশে তিনি মহারাজ বিন্দুসারের ক্ষেরকার্য্য সম্পাদন করেন। মহারাজ বিন্দুসার সুভদ্রাঙ্গীর কাৰ্য্যপটুতা দর্শনে সাতিশয় প্রীত হইয়া তাহার যে কোন প্রার্থন পূরণে প্রতিশ্রুত হইলেন। সুভদ্রাঙ্গী ইহাতে বিন্দুসারের সহিত পরিণয়সূত্রে আবদ্ধ হইবার প্রস্তাব করিলেন। বিন্দুসার তাহাকে কোন নীচবংশোস্তব মনে করিয়া এই প্রস্তাবে সম্মত হইলেন না। তাহাতে সুভদ্রাঙ্গী উত্তর করিলেন, “আমি ব্রাহ্মণতনয় । পিতা আপনার সহিত বিবাহ দিবার ইচ্ছা করিয়াই আমাকে আপনার হস্তে সমর্পণ করিয়াছেন।" সুভদ্রাঙ্গীর এই উত্তরে ভূতপূর্ব সমস্ত বিবরণ বিন্দুসারের স্মৃতিপথবর্তী হইল। বিন্দুসার তাহাকে যথাবিধানে বিবাহ করিলেন। সুভদ্রাঙ্গী ক্রমে নিজগুণে অন্তঃপুরের প্রধান মহিষী হইলেন।
এই দম্পতী হইতে অশোকের উদ্ভব হয়। কথিতৃ আছে পুত্রমুখ নিরীক্ষণে মাতার শোক দূরীভূত হওয়াতে ভূমিষ্ঠ সন্তান অশোক নামে অভিহিত হয়। কিন্তু স্বভদ্রাঙ্গার কি শোক ছিল তাহ প্রকাশ নাই। অশোক অতি কদাকার ছিলেন ; আকৃতির সঙ্গে অশোকের প্রকৃতিও সাতিশয় অপ্রীতিকর হইয়াছিল। এজন্য তিনি “চণ্ড" নামে প্রসিদ্ধ হইলেন। বিন্দুদার পুত্রকে বিদ্যাশিক্ষার্থ পিঙ্গলবৎস নামে একজন জ্যোতির্বিবদের হস্তে সমর্পন করেন । এই জ্যোতির্বিবৎ একদা গণনা করিয়া কহেন, অশোক পিতৃরাজ্যের অধিকারী হইয়া পাটলীপুত্রের সিংহাসনে আরোহণ করিবেন। অশোক ব্যতীত মুভদ্রাঙ্গীর আরও একটি পুত্রসস্তান ভূমিষ্ঠ হয়, তাহার নাম বতশোক বা বিগতাশোক ।
মহারাজ বিন্দুসারের সর্বজ্যেষ্ঠ তনয়ের নাম মুসীম। ইহার সহিত অশোকের সম্প্রীতি ছিল না। বিন্দুসার তাহাকে স্থানান্তরে রাখিতে কৃতসঙ্কল্প হইলেন। এই সময়ে তক্ষশিলায় বিদ্রোহ উপস্থিত হইয়াছিল। বিন্দুসার অশোককে ঐ বিদ্রোহদমনার্থ পাঠাইয়া দিলেন।
অশোক তক্ষশিলায় উপস্থিত হইলে তত্রত্য অধিবাসিগণ র্তাহাকে সাদরে গ্রহণ করিল। অশোক বিদ্রোহ দমনে কৃতকাৰ্য্য . হইলেন। ইতিমধ্যে সুসীম পাটলীপুত্রে উৎপাত আরম্ভ করাতে মন্ত্রিগণের পরামর্শে বিন্দুসার মুলীমকে তক্ষশিলায় পাঠাইয়া অশোককে পাটলীপুত্রে আহবান করিলেন।
ক্রমে বিন্দুসারের আয়ুষ্কাল পূর্ণ হইল ; তিনি জীবনের শেষ সীমায় পদার্পণ করিলেন। বিন্দুসার এই আসন্নকালে অমাত্যের পরামর্শে কিন্তু নিজের সম্পূর্ণ

		 এই পাতা শেষ সম্পাদিত হয়েছে ০৯:২৯টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

